
Nr.____Prot.                                                                                          Librazhd më, ___.___.2024

                                                  V E N D I M



             PËR   MIRATIMIN KODIT TË ETIKËS SË BASHKISË LIBRAZHD


Bazuar në ligjin nr.139/2015 date 17.12.2015 "Për Vetëqeverisjen Vendore "; ligjin nr.9131 datë 08.09.2003 "Për Rregullat e Etikës në Administratën Publike"; ligjin Nr.44/2015 "Kodi i Procedurave Administartive në Republikën e Shqipërisë", ligjin nr.152/2013, "Për Nëpunësin Civil",i ndryshuar; ligjin Nr.7961, datë 12.07.1995" Kodi i Punës në Republikën e Shqipërisë", i ndryshuar; ligjin nr.9367 datë 07.04.2005 "Për Parandalimin e Konfliktit të Interesave në Ushtrimin e Funksioneve Publike”, i ndryshuar; ligjin nr.l19/2014 "Për të Drejtën e Informimit"; ligjin nr.9887 date 10.03.2008 "Për Mbrojtjen e të Dhënave Personale”; VKM Nr. 874 datë 29.09.2024”Për Miratimin e Rregullave për Zbatimin e Parimeve të Përgjithshme të Etikës, të Klasifikimit të Veprimtarive të Jashtme dhe Vlerën e Dhuratave, që mund të pranohen gjatë veprimtarisë së nëpunësit të Administratës Publike”; 

V E N D O S A:

1.  Miratimin e Kodit të Etikës së Administratës së Bashkisë Librazhd, sipas tekstit bashkëngjitur këtij vendimi.
2. Ngarkohet Aparati i Bashkisë  Librazhdi, për zbatimin e këtij vendimi.
3. Ngarkohet Drejtoria e Burimeve Njerëzore për shpërndarjen, njohjen me Kodin e Etikës të nëpunësve/punonjësve të bashkisë dhe  kontrollin periodik të zbatimit dhe respektimit të tij.
4. Ky vendim hyn në fuqi10 (dhjetë) ditë pas shpalljes. 





KRYETARI I BASHKISË


MARIGLEN DISHA








[image: ]
[image: 80-vjetori i Çlirimit, prezantohet logoja e re e zyrtare]                         




KODI I ETIKËS 

I

BASHKISË LIBRAZHD















Miratuar me Vendimin Nr_____ datë._____.____.2024 të  Kryetarit te Bashkisë




Librazhd, Maj 2024                                                                                                                   Kodi Etikës   _____________________________________________________________________________________


        

BASHKIA LIBRAZHD


  PËRMBAJTJA:
KREU I
Qëllimi 
Neni .1    Baza Ligjore 
Neni .2	    Objekti 
Neni. 3    Qëllimi
Neni. 4    Fusha e Zbatimit
Neni. 5    Përshkrimi i termave
Neni .6    Përparësia e Interesit Publik
Neni .7    Respektimi i vullnetit zgjedhor të qytetarëve
Neni .8    Proporcionaliteti dhe Objektiviteti
Neni .9    Marrëdhënia me zyrtarët e tjerë të Bashkisë dhe Publikun


KREU II
PARIME TË PËRGJITHSHME TË ETIKËS NË PUNË
Neni:  9     Parimi i ligjshmërisë në punë
Neni: 11   Parimi i mosdiskriminimit
Neni: 12    Parimi i përgjegjshmërisë
Neni: 13    Parimi i objektivitetit,ndershmërise, pavarësisë dhe sjelljes së paanshme
Neni: 14    Parimi i shmangies së konfliktit të interesave
Neni: 15    Parimi i Përgjegjshmërisë
Neni: 16    Parimi i konfidencialitetit
Neni: 17    Mbrotja e të dhënave personale


KREU III
DETYRAT DHE PËRGJEGJESITË E DREJTORISË SE BURIMEVE NJERËZORE
Neni:18   Këshillimi dhe informimi 
Neni:19   Detyrat e Drejtorisë së Burimeve Njerëzore
Neni:20   Përgjegjësitë e Drejtorisë së Burimeve Njerëzore

KREU IV
KONFLIKTI I INTERESAVE, SHMANGIA E TIJ DHE  RRESPEKTIMI I TË DREJTAVE DHE INTERESAVE PERSONALE TË TË TRETËVE
Neni: 21   Konflikti i Interesit
Neni: 22   Rastet e konfliktit të interesave
Neni: 23   Përjashtimi nga veprimtaritë në konflikt interesi
Neni: 24   Kërkesa dhe heqja dorë nga pasuria, që shkakton konflikt interesi
Neni: 25   Kërkesa për heqje dorë nga pasuria.
Neni: 26   Shmangia e konfliktit te interesave në hetimin e një ankese


KREU V
DHËNIA E INFORMACIONIT
Neni: 27   Përdorimi i informacionit zyrtar dhe ruajtja e konfidencialitetit të tij
Neni: 28   E drejta e informimit 
Neni: 29   Kufizimi nga dhënia e informacionit
Neni: 30   Afati për pranimin e kërkesës
Neni: 31   Afati për përgjigje të kërkesave
Neni: 32   Zgjatja e afatit të përgjigjes ndaj kërkesave
Neni: 33   Ankimimi

KREU VI
NDALIMI I SHPËRDORIMIT TË PRONËS PUBLIKE, KOHËS SË PUNËS 
DHE POSTIT ZYRTAR
Neni: 34   Ndalimi i shpërdorimit të pronës
Neni: 35   Ndalimi i shpërdorimit të kohës së punës
Neni: 36   Ndalimi i shpërdorimit të postit zyrtar
Neni: 37   Rastet e shpërdorimit të postit zyrtar
Neni: 38   Rastet përjashtimore
Neni: 39   Përjashtimi nga kryerja e aktiviteteve elektorale
Neni: 40   Të drejtat politike
Neni: 41   Të drejtat sindikaliste
Neni: 42   Ndalimi i veprimtarive të jashtme 
Neni: 43   Lejimi i veprimtarive të jashtme
Neni: 44   Punësimi i jashtëm


KREU VII
ETIKA NË PUNË, KODI I VESHJES
Neni: 45   Sjellja etike
Neni: 46   Vlerat individuale  dhe Morale 
Neni: 47   Ruajtja e reputacionit në punë
Neni: 48   Sjellja e nëpunësit/punonjësit të Bashkisë Librazhd
Neni: 49   Paraqitja e jashtme në punë dhe veshja e nëpunësve/ punonjësve gjatë punës
Neni: 50   Identifikimi i nëpunësit/punonjësit të Bashkisë Librazhd 
Neni: 51   Përdorimi i mjeteve elektronike të komunikimit
Neni: 52   Ndalimi i pijeve alkoolike dhe duhanit në Institucion
Neni: 53   Respektimi i shkallës hirarkike në komunikim
Neni: 54   Prezantimi nëpunësit/punonjësit jashtë institucionit
Neni: 55   Hyrja dhe dalja nga institucioni


KREU VIII 
DHURATAT / MITMARRJA / NGACMIMI SEKSUAL

Neni: 56   Dhuratat, favoret dhe përfitimet e tjera
Neni: 57   Ndalimi i dhuratave
Neni: 58   Rastet e mitmarrjes
Neni: 59   Ndalimi i ngacmimit seksual


KRE U IX
MBROJTJA E NËPUNËSVE/PUNONJËSVE NDAJ NDËSHKIMEVE 
PËR SHKAK RAPORTIMI TË RASTEVE TË SHKELJEVE TË KODIT
Neni: 60   Mbrojtja nga raportimet
Neni: 61  Ankimimi


KREU X
MONITORIMI DHE SANKSIONET PËR SHKELJET E NORMAVE ETIKE
MASAT DISIPLINORE
Neni: 61   Sjelljet e ndaluara
Neni: 63   Organi përgjegjës për zbatimin e Kodit të Etikës; Komisioni i Etikës dhe ankimi për   shkelje të etikës
Neni: 64   Përbërja 
Neni: 65   Procedura për trajtimin e shkeljeve
Neni: 66   Kohëzgjatja dhe mbledhjet e komisionit
Neni: 67   Sanksione për mosrespektimin e kodit
Neni: 68   Masat disiplinore
Neni: 69   Shuarja e masave disiplinore


KREU XI
INFORMIMI MBI KODIN DHE DETYRIMI PËR  ZBATUESHMËRINË E TIJ
Neni: 70   Informimi mbi kodin
Neni: 71   Dispozitat Zbatuese

KREU XII 
DISPOZITAT E FUNDIT 
Neni: 72    Publikimi dhe hyrja në fuqi e Kodit
Neni: 73   Shtojcat e Kodit
















Hyrje:

Miratuar me Vendimin Nr. ____, datë ____/____/.2024 të Kryetarit  të Bashkisë Librazhd

· Duke qenë të bindur se ndërtimi i standardeve etike të zyrtarëve të bashkisë është kusht për rritjen e besimit të qytetarëve ndaj vendimmarrësve vendorë;

· Duke besuar se lufta ndaj korrupsionit dhe sjelljes jo-etike është domosdoshmëri për administratën e qeverisjes vendore;

· Duke marrë parasysh faktin se organet e njësive të vetëqeverisjes vendore veprojnë në bazë të parimit të autonomisë vendore; 

· Duke u mbështetur në parimin e subsidiaritetit, institucionet vendore duhet të jenë sa më afër qytetarëve për të mundësuar shërbimet publike ndaj tyre;

· Duke theksuar se përmirësimi i integritetit të qeverisjes vendore është thelbësor për cilësinë e mirëqeverisjes vendore, por edhe për proceset integruese të vendit, të cilat kërkojnë një administratë publike në përputhje me standardet evropiane;

· Të ndërgjegjshëm për rolin dhe detyrat e organeve të vetëqeverisjes vendore që u ngarkojnë Kushtetuta dhe Ligji për Vetëqeverisjen Vendore; hartohet ky Kod Standard i Etikës për Bashkinë Librazhd (“Kodi”), për sa vijon:
























KREU I

DISPOZITA TE PERGJITHSHME

Neni 1
Baza ligjore
 Ky Kod Etike bazohet në :
· Ligjin Nr.139/2015 “Për Vetëqeverisjen Vendore”,
·  Ligji Nr.9131 datë 08.09.2003 “Për Rregullat e Etikës në Administratën Publike”,
·  ligji Nr. 44/2015 “Kodi i Procedurave Administrative në Republikën e Shqipërisë”, 
· ligji Nr. 152/2013 “Për Nëpunësin Civil, i ndryshuar.
·  Ligji Nr.7961,datë 12.07.1995,” Kodi i Punës në Republikën e Shqipërisë i ndryshuar” 
· Ligji Nr. 9367 datë 07.04.2005 “Për Parandalimin e Konfliktit të Interesave në Ushtrimin e Funksioneve Publike,” i ndryshuar, 
· Ligji Nr.9049 datë 10.04.2003, “Për Deklarimin dhe Kontrollin e Pasurive, të Detyrimeve Financiare të të zgjedhurve dhe të disa nëpunësve publik” i ndryshuar, 
· Ligji Nr.10221 datë 04.02.2010 “Për Mbrojtjen nga Diskriminimi”, 
· Ligji Nr.119/2014 “Për të drejtën e Informimit”.
·  Ligji Nr.9887 datë 10.03.2008 “Për Mbrojtjen e të Dhënave Personale”, 
· Ligjit Nr. 60/2016 datë 02.06.2016 “Për sinjalizimin dhe mbrojtjen e sinjalizuesve”,
· VKM Nr. 874 date 29.09.2024”Per Miratimin e Rregullave për Zbatimin e Parimeve të Përgjithshme të Etikës, të Klasifikimit të Veprimtarive të Jashtme dhe Vlerën e Dhuratave, që mund të pranohen gjatë Veprimtarisë së Nëpunësit të Administratës Publike”,
· ne Vendimin nr 1 datë 30.01.2024 “Per Miratimin Rregullores per Organizimin, Funksionimin, Detyrat dhe Pergjegjesite e Administrates se Bashkise Librazhd “,
·  Vendimin e Kryetarit të Bashkisë Nr. ____ .datë_____._____.2024 “Për miratimin e Kodit të Etikës së Bashkisë Librazhd”

Neni 2 
Objekti

 Objekti i këtij kodi është përcaktimi i rregullave të etikës dhe sjelljes në punë për nëpunësit dhe punonjësit e Bashkisë Librazhd si dhe njësive në varësi, për ushtrimin e veprimtarive të brendshme dhe të jashtme në punë të nëpunësve civil dhe administrativ, për mënyrën e sjelljes dhe komunikimit me eprorët, vartësit dhe komunitetin në ushtrimin e veprimtarisë dhe përgjegjshmërisë publike të ushtrimit të detyrave në punë sipas përcaktimeve të akteve ligjore dhe nënligjore në fuqi.

Neni 3 
Qëllimi

Ky kod ka si qëllim që të shërbejë si udhëzues për të gjithë stafin e Bashkisë Librazhd në lidhje me veprimtarinë e përditshme dhe vendimmarrjen në përputhje me misionin dhe parimet sipas standardeve dhe vlerave etike të vendosura. Ky kod synon të përcaktojë rregullat e sjelljes dhe etikës profesionale që duhet të rrespektohen nga  çdo nëpunës civil dhe punonjes administrative të bashkisë Librazhd, të cilët kanë përgjegjësi në qeverisjen e mirë të Institucionit, në ushtrimin e detyrës në përputhje me frymën e etikës profesionale, morale dhe në krijimin dhe përmirësimin e imazhit të Institucionit. Kodi synon zhvillimin e kulturës brenda institucionit për të forcuar dhe promovuar parimet bazë dhe standardet më të larta etike në Bashki dhe informon të gjitha palët e interesuara për rregullat e sjelljes, orienton punonjësit dhe nëpunësit për të përmbushur këto rregulla si dhe ndihmon në identifikimin e rasteve, që janë të papajtueshme me këto rregulla. Moszbatimi i këtyre rregullave dhe parimeve të përcaktuar në këtë Kod, si dhe i Rregullores së Brendshme të Bashkisë Librazhd, përbën arsye për masa disiplinore. 

Neni 4
 Fusha e zbatimit

Dispozitat e këtij Kodi janë të detyrueshme për t’u zbatuar nga të gjithë nëpunësit/punonjësit e administratës së i Bashkisë Librazhd. 
-Dispozitat e Kodit të Etikës zbatohen edhe ndaj personave fizikë ose juridikë privatë, të cilëve u është dhënë e drejta për të ushtruar funksione, detyra ose kompetenca publike, në bazë të legjislacionit në fuqi. Në veprim të këtij kodi, çdo punonjës ushtron detyrat e tij, në përputhje me ligjin duke u udhëhequr nga interesi publik dhe jo nga interesi personal, partiak apo privat.
Për çështjet  Etike që nuk rregullohen me këtë Kod, nëpunësit duhet ti referohen parimeve të përgjithshme të  etikes, sipas legjislacionit  në fuqi dhe rregullores së brendshme të Institucionit miratuar me vendin nr 1 datë 30.01.2024 të Kryetarit të Bashkisë.

Neni 5
Përshkrimi i termave

Në kuptim të këtij vendimi termat e mëposhtëm kanë këto kuptime:
· Bashkia Librazhd është  organ i qeverisjes vendore, që vepron në bazë të parimit të autonomisë vendore. Në veprimtarinë e saj rrespekton dhe zbaton kushtetutën, ligjet dhe  aktet nënligjore. Njësitë e qeverisjes vendore janë persona juridikë publikë
· “Zyrtar” i bashkisë Librazhd është çdo zyrtar i zgjedhur si kryetar bashkie apo anëtar i këshillit bashkiak, çdo punonjës i administratës i emëruar apo i caktuar në administratë (që gëzon statusin e nëpunësit civil apo marrëdhëniet e të cilit rregullohen me Kodin e Punës së Republikës së Shqipërisë), që kryen detyra dhe ushtron funksione publike në bashki, apo në njësitë administrative, ose institucionet buxhetore të saj.
·  “Nëpunës i administratës publike”, nëpunësi i punësuar në institucionet e administratës publike, si dhe në çdo person fizik ose juridik, që i është dhënë, me ligj, akt nënligjor ose çdo lloj forme tjetër të parashikuar nga legjislacioni në fuqi, e drejta e ushtrimit të kompetencave/funksioneve administrative publike;
·  “Institucione të administratës publike”, institucionet e administratës shtetërore, institucionet e pavarura, njësitë e vetëqeverisjes vendore dhe ndërmarrjet apo shoqëritë tregtare që zotërohen tërësisht apo pjesërisht apo administrohen nga shteti; 
· Njesia e burimeve njerezore;Njesia pergjegjese per menaxhimin dhe zhvillimin e burimeve njerezore ne bashkine Librazhd.
· “Nëpunës civil” është personi që kryen funksionin për ushtrimin e autoritetit administrativ, publik, në bazë të aftësisë dhe profesionalizimit, i cili merr pjesë në formulimin dhe zbatimin e politikave, monitorimin e zbatimit të rregullave dhe procedurave administrative, sigurimin e ekzekutimit të tyre dhe ofrimin e mbështetjes së përgjithshme administrative për zbatimin e tyre. 
· “Epror direkt” për nëpunësit civile është: 
a. titullari i institucionit për nëpunësit civilë të kategorisë së lartë drejtuese,( sekretari i përgjithshëm, apo nëpunësi në pozicionin ekuivalent me të)
b. sekretari i përgjithshëm apo nëpunësi në pozicionin ekuivalent me të, për drejtorët e drejtorive.
c. drejtori i drejtorisë për të gjithë nëpunësit e pozicioneve të tjera.
d. Për nëpunësit e tjerë jashtë shërbimit civil është eprori i caktuar si i tillë në rregulloren e institucionit, në përshkrimet e punës në rrespektim të ligjeve të posaçme, apo akteve nënligjore që përcaktojnë strukturën dhe organikën e institucionit. 
· Konflikti  i interest: Është gjëndja  e konfliktit  ndërmjet detyrës publike dhe interesave  private të një zyrtari , në të cilën ai ka interesa private, të drejteperdrejta  ose të tërthorta, që ndikojnë, mund të ndikojnë  ose duket sikur ndikojnë  në  kryerjen në mënyrë të  padrejtë  të detyrave  dhe përgjegjësive  të  tij  publike .
· “Veprimtari e jashtme” e nëpunësit është çdo lloj veprimtarie të rregullt ose të rastësishme, dhe  që kërkon angazhimin e nëpunësit të administratës publike,  për qëllime fitimi ose jo, që nëpunësi zhvillon jashtë detyrës zyrtare. 
· “Proçedure disiplinore” është gjithë veprimtaria administrative, që kryhen që nga moment i konstatimit të një shkeljeje disiplinore, vënies në dijeni, me shkrim të personit që ka kryer shkeljen deri në  marrjen e një vendimi përfundimtar nga organi disipinor.
· “Dhurata” janë likujditete në para në dorë, në llogari rrjedhëse, në depozitë, në bono thesari,a në huadhënie, sende me vlerë dhe çdo send apo shërbim me vlerë monetare të premtuar, ofruar, dhënë falas, ose nën vlerën e tregut, interesat, aksionet dhe pjesët e kapitalit në shoqëritë tregtare, borxhet dhe detyrimet jozyrtare ndaj personave fizikë/juridikë. 
· “Informacion konfindencial” është informacioni që mund të aksesohet vetëm nga personat e autorizuar sipas ligjislacionit në fuqi për informacionin e klasifikuar, përhapja e të cilit mund ti sjellë dëme sigurisë kombëtare, institucioneve/enteve publike.
 

Neni 6
Përparësia e interesit publik ndaj interesit privat

Çdo zyrtar i bashkisë Librazhd duhet të ushtrojë detyrën e tij në përputhje me ligjin duke u udhëhequr nga interesi publik dhe jo interesa personale, partiake, apo private. Ai duhet të shmangë përdorimin e detyrës për qëllime të cilat nuk kanë bazë ligjore apo që nuk janë të motivuara nga interesi publik. buxhetore të saj. 

Neni 7
Respektimi i vullnetit zgjedhor të qytetarëve

1. Zyrtari i zgjedhur  i bashkisë duhet të kryejë detyrat e tij në përputhje me mandatin e dhënë nga elektorati dhe t’i përgjigjet të gjithë popullatës së bashkisë. 
2. Në respekt të vullnetit të votuesve, zyrtari i zgjedhur gjatë mandatit të tij në detyrë duhet të shmangë ndryshimin e përkatësisë politike së cilës i përket.





Neni 8
Proporcionaliteti dhe objektiviteti

1. Çdo zyrtar i bashkisë Librazhd duhet të kryejë funksionin e tij publik me përkushtim, arsyetim, integritet, drejtësi, dhe pavarësi. 
2.  Zyrtari i bashkisë Librazhd gjatë ushtrimit të detyrës së tij duhet të sigurojë që veprimet dhe masat e marra të jenë proporcionale për arritjen e qëllimit të ligjshëm administrativ.
3. Ai duhet të shmangë çdo paragjykim, favorizim, apo ndikime të tjera, që mund të vënë në rrezik objektivitetin e tij.

Neni 9
Marrëdhënia me zyrtarët e tjerë të bashkisë dhe publikun

1. Çdo zyrtar i bashkisë Librazhd në kryerjen e detyrave duhet të respektojë të drejtat e të gjithë zyrtarëve të tjerë të bashkisë. Ai duhet të trajtojë me mirësjellje, respekt dhe pa diskriminim publikun dhe kolegët.
2. Gjatë ushtrimit të detyrave të tij ai nuk duhet të inkurajojë apo ndihmojë asnjë zyrtar të bashkisë në shkeljen e parimeve të parashikuara nga ky Kod. 





























KREU II

PARIME TË PËRGJITHSHME TË ETIKËS NË PUNË

Neni 10
Parimi i ligjshmërisë në punë

1. Nëpunësit apo punonjësit e Bashkisë Librazhd e ushtrojnë veprimtarinë e tyre në përputhje me Kushtetutën e Republikës së Shqipërisë, ligjet përkatëse aktet nënligjore dhe aktet e tjera të Bashkisë dhe çdo sjellje apo veprim duhet të jetë në përputhje me këto ligje.


Neni 11
Parimi i mosdiskriminimit

1. Në trajtimin e kërkesave/ankesave, si dhe në marrjen e vendimeve, nëpunësi duhet të sigurojë rrespektimin e parimit të barazisë së  trajtimit. Subjektet që janë në të njëjtën situatë trajtohen në të njejtën mënyrë.
2. Nëpunësit/punonjësit e bashkisë Librazhd në ushtrimin e funksioneve Iigjore  duhet të shmangin çdo diskriminim të pajustifikuar midis subjekteve ankuese/kërkuese në lidhje me gjininë, racën, ngjyrën, etninë, gjuhën, identitetin gjinor, orientimin seksual, bindjeve politike, fetare ose filozofIke, gjendjes ekonomike, arsimore ose shoqërore, shtatzaninë, përkatesinë prindërore, përgjegjësinë prindërore, gjendjen familjare ose martesore, gjendjen civile, vend-banimin, gjendjen shëndetësore, predispozicione gjenetike, aftësinë e kufizuar, përkatësisë së grupeve të veçanta, ose me çdo shkak tjetër.
3. Çdo nëpunës/punonjës i bashkisë Librazhd,duhet të kujdeset që brenda dhe jashtë ambjenteve të punës, të mos shfaqë sjellje të diskriminimit dhe ndëshkimit, me qëllim garantimin e sjelljes etike me drejtësi, paanshmëri, ndershmëri, integritet e profesionalizëm.
4. Asnjë nëpunës/punonjës i bashkisë Librazhd, nuk duhet që për shkak të detyrës, të vuajë reagime morale, seksuale që mund të jenë objekt, ose pasojë  të cilat kanë për  qëllim  cënimin e të drejtave dhe dijitetit të tij, jo vetëm nga eprori, por edhe nga kolegët apo vartësit.





Neni 12
Parimi i përgjegjshmërisë

1. Çdo nëpunës/punonjës i bashkisë Librazhd e konsideron veten të përgjegjshëm në përputhje me detyrën apo fonksionin, dhe duhet të ketë aftësinë të jetë i kuptueshëm, i besueshëm, i hapur dhe transparent në marrëdhënie me palët e interesuara.
2. Nëpunësit në kryerjen dhe përmbushjen e detyrave me profesionalizem, aplikojnë njohuritë, aftesitë dhe pervojën e duhur.



Neni 13
Parimi i objektivitetit,ndershmërise, pavarësisë dhe sjelljes së paanshme

1. Nëpunësit/punonjësit e bashkisë Librazhd, duhet të jenë të drejtë, të ndershëm, të arsyeshëm objektivë, të paanshëm, të shmangë çdo veprim apo mosveprim arbitrar, apo çdo trajtim preferencial, që prek negativisht publikun, që  është në dëm të interesave të një personi, organi të administratës publike, organizate, apo që cënon të drejtat dhe interesat e ligjshme të personave të tretë gjatë ushtrimit të detyrës.
2. Nëpunësi/punonjësi i bashkisë Librazhd duhet të jetë i paanshëm, i besueshëm, transparent, efektiv, duke realizuar me disiplinë dhe në kohë detyrat funksionale, në respektim të interesit publik; 
3. Nëpunësit/punonjësit e bashkisë Librazhd gjatë realizimit të detyrave  duhet të mbështeten në ligj për mbledhjen, vlerësimin, gjykimin dhe komunikimin e informacioneve me profesionalizem, pa u ndikuar nga interesa personale, familjare, apo nga presioni politik.
Ai nuk duhet të marrë pjesë në asnjë vendim ku ai/ajo apo ndonjë anëtar i afërt i familjes së tij/saj, ka interesa, përfshirë edhe interesat financiare.

Neni 14
Parimi i shmangies së konfliktit të interesave

1. Të gjithë nëpunësit dhe punonjësit e Bashkisë Librazhd, nuk duhet të lejojnë që interesat e tyre private të bien ndesh me postin e tij publik, të shmangë çdo lloj forme veprimi apo sjelljeje që mund të duket apo të perceptohet si konflikt interesi me detyrën që ushtron dhe të mos shfrytëzojë asnjëherë pozitën për interesin e tij privat.
2. Eprori direkt, me mbështetjen e njësisë se burimeve njerezore, në bazë të të dhënave që ka, merr masat e nevojshme që të shmanget emërimi i një nëpunësi në pozicione, në të cilat ka, mund të lindin konflikte interesash dhe që nëpunësit të mos i ngarkohen detyra që mund të çojnë në shfaqjen e një konflikti të mundshëm interesash. 
3. Shmangia e konfliktit të interesave bëhet në përputhje me Kodin e Procedurave Administrative.  
4. Nëpunësi, i cili ka interesa të tillë, që vazhdimësia e zotërimit të tyre do të përbënte rrezik real për lindjen e konfliktit te interesave dhe do të sillte përjashtimin e vazhdueshëm nga veprimtaria e tij zyrtare ose pamundësinë për të ushtruar detyrat zyrtare, duhet të heqë dorë ose t'i transferojë këta interesa, në mënyrë të tillë që mundësia e konfliktit të interesave të shmanget.


	



Neni 15
Parimi i Përgjegjshmërisë

1. Çdo nëpunës/punonjës i bashkisë Librazhd e konsideron veten të përgjegjshëm në përputhje me detyrën/funksionin që ushtron dhe duhet të ketë aftësinë të jetë i kuptueshëm, i besueshëm, i hapur dhe transparent në marrëdhënie me palët e interesuara
2. Nëpunësit e bashkisë në kryerjen dhe përmbushjen e detyrave me profesionalizëm, aplikojnë të gjitha njohuritë aftësitë dhe eksperiencën e duhur.

Neni 16
Parimi i konfidencialitetit

1. Çdo nëpunës/punonjës i bashkisë Librazhd duhet të ruajë konfidencialitetin e informacionit që ka në zotërim gjatë ushtrimit të detyrës së tyre, por pa cënuar zbatimin e detyrimeve që rrjedhin nga ligji 8503 date 30.06.1999 “Për të drejtën e informimit për dokumentet zyrtare”
2. Përveç detyrimit për të ruajtur fshehtësinë, çdo nëpunës është përgjegjës për parandalimin dhe marrjen e masave, për mbrojtjen e informacionit si nga kolegët, ashtu dhe nga persona të jashtëm
3. Informacionet dhe të dhënat kofidenciale nuk duhet të lihen në vendin e punës të pambrojtura, si dhe të merren masat e nevojshme për të rrespektuar detyrimet e përcaktuara në ligj për moszbulimin, apo publikimin e informacionit jopublik.
 
Neni 17
Mbrotja e te dhenave personale

Gjatë përdorimit dhe përpunimit të të dhënave personale në punë, nëpunësit/punonjësit e bashkisë Librazhd kanë detyrimin ligjor të ruajnë dhe mbrojnë të dhenat personale te parashikuar si të tilla nga ligji nr.9887 datë 10.03.2008,"Për Mbrojtjen e të Dhënave Personale”.














KREU III
DETYRAT DHE PËRGJEGJESITË E DREJTORISË SE BURIMEVE NJERËZORE

Neni 18
 Këshillimi dhe informimi 
1. Njësia e burimeve njerëzore është përgjegjëse për këshillimin e çdo nëpunësi/ punonjësi të bashkisë Librazhd, për detyrimet që burojnë nga legjislacioni në fuqi për standardet e sjelljes etike. 
2. Këshillimi për standardet e sjelljes etike ofrohet nga njësia e burimeve njerëzore:
· në momentin e fillimit të punës, përmes njohjes me legjislacionin përkatës në fuqi, si dhe manualeve apo fletëpalosjeve të përgatitura për etikën; 
·  gjatë ushtrimit të detyrës, përmes formimit profesional/trajnimeve të planifikuara;
·   rast pas rasti, mbi bazën e kërkesës së nëpunësit/punonjesit.
3.  Në rast se nëpunësi /punonjësi i bashkisë Librazhd, gjatë realizimit të detyrave të tij funksionale ka dyshime se sjellja, veprimi dhe/apo mosveprimi i tij mund të vijë në kundërshtim me rregullat e etikës, ai ka të drejtë t’i drejtohet njësisë së burimeve njerëzore të institucionit, e cili duhet ta këshillojë dhe ta informojë nëpunësin për sjelljen, veprimin apo mosveprimin që duhet të kryejë. 
4. Këshillimi mund të kërkohet dhe nga eprori direkt për sjellje, veprime apo mosveprime të nëpunësit, nëse mendon se vijnë në kundërshtim me rregullat e etikës.

Neni 19
 Detyrat e Drejtorisë së Burimeve Njerëzore 

Drejtoria  e Burimeve Njerëzore ka për detyrë:
· të zhvillojë dhe të përsosë rregullat e etikës;
· t’ju bëjë të njohur kodin e etikës nëpunësve/punonjësve të bashkisë;
· të kontrollojë në mënyrë periodike respektimin e tij;
· të marrë ankesa për shkelje të këtij kodi nga qytetarët, nëpunësit/punonjësit e bashkisë, Këshilli Bashkiak dhe Kryetari i Bashkisë.

Neni 20
Përgjegjësitë e Drejtorisë së Burimeve Njerëzore

 Drejtoria e burimeve njerëzore çdo 6 muaj duhet të paraqesi një raport publik për kryetarin e Bashkisë dhe Këshillin Bashkiak për zbatimin e kodit, numërin dhe tipin e ankesave, sa çështje përbëjnë shkelje të rënda, sa janë verifikuar dhe si janë zgjidhur.






KREU IV 

KONFLIKTI I INTERESAVE, SHMANGIA E TIJ DHE  RRESPEKTIMI I TË DREJTAVE DHE INTERESAVE PERSONALE TË TË TRETËVE

Neni 21
Konflikti i Interesit

Në respektim të parimit të moslejimit që interesat privatë të bien ndesh me pozitën e tij publike, shmangies së konfliktit të interesave, mosshfrytëzimit të pozitës për interesin privat, moskryerjes së veprimeve arbitrare dhe tregimit të respektit të duhur për të drejtat e interesat personalë të të tretëve, nëpunësi i bashkise Librazhd ka detyrimin të ndjekë dhe zbatojë këto rregulla:
1. Nëpunësi/punonjësi i bashkisë Librazhd shmang çdo situatë të konfliktit të interesit gjatë përmbushjes së detyrave, deklaron interesat privatë pranë autoritetit përgjegjës të institucionit dhe respekton dispozitat e legjislacionit për parandalimin e konfliktit të interesave në ushtrimin e funksioneve publike;
2. Nëpunësi/punonjësi i bashkisë Librazhd duhet të shmangë angazhimin në aktivitete që përbëjnë, mund të përbëjnë apo do të përbëjnë konflikt interesi të çdo lloji, sipas përcaktimeve të legjislacionit në fuqi për konfliktin e interesit; 
3. Nëpunësi/punonjësi i bashkise Librazhd duhet të shmangë situata, veprime dhe sjellje që dëmtojnë apo mund të dëmtojnë imazhin e Institucionit. Përbëjnë cënim të imazhit të nëpunësit/punonjësit, por pa u kufizuar në to:  
· shoqërimi me persona privatë, që mund të kenë interesa në/të lidhura me veprimtarinë e institucioneve/subjekteve të përcaktuara, ne paragrafin  “3” dhe “4”, të nenit 4, të këtij vendimi, apo shoqërimi me persona privatë të përfshirë në aktivitete të paligjshme;
· kryerja e veprimeve të ekzagjeruara në bare, lokale, restorante, parqe dhe/apo ambiente të tjera publike;
·  frekuentimi i ambienteve, aktiviteteve apo vendeve të padenja dhe që mund të dëmtojnë ose të hedhin dyshime mbi figurën e tij morale;
·  përdorimi në mënyrë jokorrekte i medias dhe i rrjeteve sociale; 
· . realizimi dhe publikimi në çfarëdolloj forme i fotove/videove të vetvetes, kolegëve, ambienteve të punës, proceseve të punës, për qëllime që nuk lidhen me punën apo me aktivitete zyrtare. 
4.  Në marrëdhëniet me publikun, gjatë një procedure administrative, nëpunësi i administratës publike garanton respektimin dhe mbrojtjen e të drejtave të personave të përfshirë në të, në mënyrë sa më efektive. Ai i informon palët mbi të drejtat e detyrimet e tyre dhe i paralajmëron ato për pasojat ligjore të veprimeve ose të mosveprimeve të tyre.






Neni 22
Rastet e konfliktit të interesave

Zyrtari i bashkisë nuk duhet të lejojë që interesat e tij private të bien ndesh me postin e tij publik, të shmangë çdo lloj forme veprimi apo sjelljeje që mund të duket apo të perceptohet si konflikt interesi me detyrën që ushtron dhe të mos shfrytëzojë asnjëherë pozitën për interesin e tij privat.
Me konflikt interesash do të kuptojmë konfliktin që mund të lindë gjatë kryerjes së punës zyrtare ndërmjet interesit privat të nëpunësve/punonjësve, dhe interesit publik që ata duhet të mbrojnë dhe përfaqësojnë.
 Kemi konflikt interesash kur nëpunesi/punonjësi i bashkisë, në punën e tij zyrtare, merr pjesë ose ndikon në procesin e vendimarrjes për probleme që kanë efekt ne interesat financiare ose jo fmaciare të: 
· vetë nëpunësit/punonjësit  
· bashkëshortit ose bashkëshortes  
· organizatave ose subjekteve jopublike, qofshin këto për qëllimi fitimi ose jofitimi, në të cilat personat e lartëpërmendur mund të jenë të punësuar si konsulente, pronar, anëtar etj. 
· personat e organizatave a subjekteve, me të cilat personat e lartëpërmendur po negociojnë ose kanë rënë dakort për një punësim të ardhshëm të tyre.



Neni 23
Përjashtimi nga veprimtaritë në konflikt interesi

 Përjashtimi i nëpunësve apo punonjësve të Bashkisë nga veprimtaritë që janë në konflikt me interesat e tyre bëhet me kërkesë nga:
· Nga ana e vetë punonjësit të Bashkisë Librazhd  drejtuar burimeve njerëzore ku deklaron  se është në kushtet e konfliktit të interest me detyrën;  
· Nga çdo person që ka dijeni për ekzistencën e këtij konflikti;
· Nga vetë burimet njerëzore kur kanë dijeni për ekzistencën e këtij konflikti;


Neni  24
Kërkesa dhe heqja dorë nga pasuria, që shkakton konflikt interesi

 Në çdo rast, kur punonjësi apo nëpunësi i Bashkisë Librazhd ka pasuri ose interesa të cilat nëse vijojnë të zotërohen prej tij, mund të përbëjnë rrezik real dhe të vazhdueshëm për lindjen e konfliktit të interesave, gjë që do të sillte përjashtimin e vazhdueshëm të punonjësit nga veprimtaria e tij zyrtare dhe pamundësinë e tij për të punuar, ky i fundit, punonjës apo nëpunës Bashkisë Librazhd  heq dorë nga ato pasuri ose interesa. Kjo heqje dorë mund të bëhet duke i shitur këto pasuri, duke i këmbyer ose ndryshuar përdorimin.






Neni  25
Kërkesa për heqje dorë nga pasuria.

1. Në rast se konstatohet se konflikti i interesit është prezent, i madh dhe i vazhdueshëm aq sa alternativa tjetër e vetme për të shmangur këtë konflikt do të ishte ndryshimi i vendit të punës, punonjësit apo nëpunësit te Bashkisë Librazhd i paraqitet si alternativë kërkesa e drejtuar për heqje dorë nga pasuria ndikuese ose ndryshimi i vendit të punës. 
2. Kjo kërkesë i jepet punonjësit apo nëpunësit të Bashkisë nga ana e Njësisë së Burimeve Njerëzore, ku i shprehet qartazi kërkesa për të zgjedhur nga vetë punonjësi ose nëpunësi alternativën e propozuar brenda një afati kohor të arsyeshëm. 
3. Nëse nëpunësi apo punonjësi i Bashkisë Librazhd mendon se është vënë padrejtësisht përpara kësaj alternative nga ana e Njësisë së Burimeve Njerëzore, ai ka të drejtë të ankohet drejtëpërdrejtë tek Kryetari i Bashkisë Librazhd.

Neni  26
Shmangia e konfliktit te interesave në hetimin e një ankese

Në rast se Drejtoria e Burimeve Njerëzore vendos se ka një konfiikt interesash në një hetim ankese duhet t'ia kalojë për verifikim Kryetarit te Bashkisë dhe njësisë përgjegjëse për monitorim 



























KREU V

 DHËNIA E INFORMACIONIT

Neni 27

Përdorimi i informacionit zyrtar dhe ruajtja e konfidencialitetit të tij

Në respektim të parimit të ruajtjes së konfidencialitetit të informacionit që ka në zotërim dhe të përdorimit të këtij informacioni, në përputhje me legjislacionin për të drejtën e informimit, nëpunësi/punonjesi i Bashkise Librazhd  ka detyrimin të ndjekë dhe të zbatojë këto rregulla: 
· Nëpunësi/punonjësi i Bashkisë Librazhd  garanton dhënien e informacionit publikut, në përputhje me parashikimet e legjislacionit për të drejtën e informimit, për aq kohë sa ky informacion nuk është i ndaluar për t’u dhënë;
· Nëpunësi/punonjësi i Bashkisë Librazhd  ruan konfidencialitetin e informacionit që zotëron, por pa cënuar zbatimin e detyrimeve që rrjedhin nga legjislacioni që rregullon të drejtën e informimit mbi dokumentet zyrtare; 
· Nëpunësi/punonjësi i Bashkisë Librazhd  nuk mund të përdorë për qëllime private informacionin që zotëron për shkak të detyrës;
· Nëpunësi/punonjësi i Bashkisë Librazhd  mbron, ruan e nuk përhap informacionin zyrtar edhe pas largimit nga detyra, për një periudhë 2-vjeçare. Në rastet e informacionit konfindencial, afati përcaktohet sipas legjislacionit në fuqi;
· Publikimi dhe transmetimi nga nëpunësi/punonjësi i Bashkisë Librazhd, përmes mjeteve të ndryshme të komunikimit, i kujtimeve personale që lidhen me detyrën që ka ushtruar ose ushtron duhet të jetë gjithnjë në përputhje me parimin e konfidencialitetit;
·  Nëpunësi i punonjësi i Bashkisë Librazhd nuk mund të shpërndajë apo të publikojë dokumentacionin zyrtar, që administrohet në institucionet/subjektet e përcaktuara sipas shkronjave “3” dhe “4”, të nenit 4, të këtij vendimi, pa autorizimin paraprak të eprorëve, me përjashtim të materialeve që publikohen në faqen elektronike, në kuadër të programit të transparencës. 


Neni 28

E drejta e informimit 

Çdo person ka të drejtë të kërkojë informacion për dokumentat zyrtar që kanë të bëjnë me veprimtarinë e bashkisë dhe të nëpunësve/punonjësve të saj, pa qënë i dytyruar të shpjegojë motivet. 
Çdo nëpunës/punonjës i bashkisë është i detyruar të japë çdo informacion në lidhje me një dokument zyrtar sipas parashikimeve në ligjin nr.l 19/2014 "Për informimin publik",Ligjit nr.nr.9154, datë 6.11.2003 "Për arkivat", i ndryshuar përveç rastet kur me ligj parashikohet ndryshe. 






Neni 29
Kufizimi nga dhënia e informacionit

 Nëse informacioni i kërkuar për një dokument zyrtar, kufizohet nga ligji për arkivat dhe Ligji “ Për mbrojtjen e të dhënave personale, nëpunësi/punonjësi i bashkisë i lëshon kërkuesit një deklaratë me shkrim, në të cilën pasqyrohen motivet e mosdhënies së informacionit dhe rregullat sipas së cilave ai mund të kërkoje atë. Nëse kufizimi është vetëm për një pjesë të të dhënave të dokumentit zyrtar, pjesa tjetër nuk i refuzohet kërkuesit.


Neni 30
Afati për pranimin e kërkesës

Nëpunësit/punonjësit vendosin për mospranimin e plotë ose të pjesshëm të kërkesës brenda 10 ditëve nga depozitimi i saj. Në rast të mospranimit të kërkesës, përgjigja negative, përgjigja e plotë ose e pjesshme, jepet e arsytuar me shkrim nga nëpunësi përkatës.
 Te gjitha kërkesat/ankesat trajtohen nëpërmjet zyrës me një ndalesë, e cila kordinon punën me të githë sektorët e Bashkisë për respektimin e procedurës dhe afatet e shqyrtimit. 

Neni 31
Afati për përgjigje të kërkesave

 Kordinatori për të drejtën e informimit i Bashkisë Librazhd ndjek plotësimin e kërkesës sipas afateve të parashikuara në nenin 15 të ligjit nr.119/2014 “Për Informimin Publik”. Për rastet  të rregjistruara më parë afati i plotësimit është 3 ditë punë. Për rastet e tjera afati i plotësimit është 10 ditë pune. Ky afat mund të zgjatet për shkaqe të justifikuara.

Neni 32
Zgjatja e afatit të përgjigjes ndaj kërkesave

 Afati 10 ditor për plotësimin e kërkesës mund të zgjatet për shkaqe të justifikuara ligjërisht, por jo më shumë se 5 ditë pune. Me shkaqe të justifikuara në këtë nen do të kuptohet:
· Nevoja për të kërkuar dhe shqyrtuar dokumente të shumta e voluminoze
· Nevoja për t’i shtrirë kërkimet në zyra dhe mjedise që janë fizikisht të ndara nga zyara qëndrore e autoritetit
· Nevoja për t’u konsultuar me autoritete të tjera publike përpara marrjes së një vendimi për plotësimin ose jo të kërkesës.
 Në rast se plotësimi i kërkesës ka kosto të lartë ose trajtimi i saj kërkon më shumë kohë, autoriteti publik njofton kërkuesin dhe i propozon mundësinë e ndryshimit të kërkesës.


Neni 33
Ankimimi

Çdo person ka të drejtën e ankimit tek Kryetari i Bashkisë, Koordinatori për të Drejtën e informimit dhe Drejtoria e  Burimeve Njerëzore dhe Shërbimeve Mbështetëse për mos plotësimin e kërkesës për informim.



KREU VI

NDALIMI I SHPËRDORIMIT TË PRONËS PUBLIKE, KOHËS SË PUNËS 
DHE POSTIT ZYRTAR

Neni 34
Ndalimi i shpërdorimit të pronës

 Nëpunësi apo punonjësi i Bashkisë Librazhd , ruan dhe mbron pronën publike. Ata direkt apo indirekt nuk duhet të përdorin ose të lejojnë të përdorin ose të lejojnë të përdoret prona që shteti zotëron ose ka në përdorim për asnjë qëllim tjetër përveçse për kryerjen e veprimtarive të miratuara zyrtarisht.

Neni 35
Ndalimi i shpërdorimit të kohës së punës

Nëpunësi apo punonjësi i Bashkisë Librazhd e përdor kohën e punës në mënyrë efektive për realizimin e detyrave zyrtare. Kjo kohë nuk përdoret për asnjë qëllim tjetër përveçse në ato raste kur përdorimi i saj për qëllime të tjera është i autorizuar zyrtarisht nga titullari në përputhje me ligjet dhe rregullat në fuqi. Nëpunësi/punonjësi i bashkisë nuk kërkon, inkurajon apo lejon që vartësit e tij të përdorin kohën e punës për të kryer veprimtari të tjera.
Gjatë orarit zyrtar të punës ndalohet publikimi  në  rrejtet sociale i fotove, vidiove, shkrimeve dhe i çdo lloj  tjetër përditësimi, që nuk kanë lidhje me funksionin dhe detyrat e çdo nëpunësi/punonjësi

Neni 36
Ndalimi i shpërdorimit të postit zyrtar

Asnjë punonjës apo nëpunës i Bashkisë Librazhd, i emëruar apo në pritje të një emërimi, nuk duhet të përdor direkt ose indirekt, pozicionin aktual apo atë që pritet të arrij në të ardhmen, për kalimin e çdo gjëje me vlerë për përfitim privat të tij apo një personi tjetër. 

Neni 37
Rastet e shpërdorimit të postit zyrtar

Nëpunësi apo punonjësi i Bashkisë Librazhd nuk ka të drejtë që: 
· Të përdor postin e tij për përfitime private, për mbështetje të një produkti, shërbimi ose sipërmarrje private, për përfitim privat të miqve ose të afërmëve të tij.
· Të përdor apo të lejoj përdorimin e pozicionit, titullit të tij zyrtar, në mënyrë të tillë që të nxis ose shtrëngoj ndonjë person tjetër, përfshirë këtu edhe vartësit, për t’i bërë ndonjë favor financiar ose benefit të llojit tjetër ndaj tij, ose miqve, të afërmve të tij apo personave me të cilët nëpunësi është i lidhur jo si zyrtar. 
· Të përdor apo lejoj përdorimin e pozicionit të titullit të tij zyrtar që mban në Bashki, në mënyra të tilla që lënë të kuptohet se Bashkia Librazhd mbështet veprimtarinë e tij private ose veprimtarinë private të ndonjë personi tjetër, me përjashtim të rasteve kur nëpunësi është i autorizuar të bëj një gjë të tillë për veprimtarinë e të tjerëve.
· Të përdor postin e tij zyrtar për të penguar veprimtarinë e të tretëve ose për t’i dëmtuar ata për arsye personale.
· Të bëjë veprime të cilat sipas njohurive të tij mund të krijojne përshtypjen se ky punonjës po shfrytëzon postin për përfitime private të tij ose të miqve të tij. 
· Të firmos letër rekomandime, duke përdorur titullin e tij zyrtar për njerëz të cilët ai i ka njohur personalisht kur kjo gjë i kërkohet si rekomandim për punësim.

Neni  38
Rastet përjashtimore

Çdo nëpunës/punonjës i bashkisë Librazhd  nuk duhet që të përdori paisjet e bashkisë për qëllime personale, me perjashtim të rasteve kur është i autorizuar nga titullari, dhe kur  një gjë të tille e bën jashtë orarit zyrtar të punës, pa përdorur materialet e konsumit të bashkisë si dhe duke mos penguar bashkinë nga kryerja e punëve te saj. 

Neni  39
Përjashtimi nga kryerja e aktiviteteve elektorale

Asnjë nëpunës apo punonjës i Bashkisë Librazhd nuk duhet të përfshihet në aktivitete që kanë të bëjnë me fushata elektorale, si sigurim fondesh, hartim materialesh të shkruara apo elektronike, kërkime të ndryshme për një fushatë të çdo pozicioni të zgjedhur apo në numërim votash në rastet kur:
· Kjo gjë ndodh gjatë orarit zyrtar të punës në Institucion.
· Kjo gjë ndodh për të krijuar lehtësira për ndonjë subjekt apo kandidat duke përdorur mjetet apo burimet e bashkisë.
·   Nëpunësi apo punonjësi i Bashkisë Librazhd nuk duhet të bëhet pjesë e diskutimeve politike brenda ambjenteve të institucionit, me kolegët apo qytetarët.
· Nuk duhet që të mbajë, promovojë apo lejojë postera, fletëpalosje dhe objekte me logo apo simbolika të subjekteve politike në ambjentet e institucionit. 
· Nëpunësi apo punonjësi i Bashkisë Librazhd mund të përfshihet si komisioner në zgjedhje vetëm kur kërkesa e tij është miratuar nga njësia përgjegjëse për burimet njerëzore  të Bashkisë Librazhd. 

Neni 40
Të drejtat politike

Çdo nëpunës apo punonjës i Bashkisë Librazhd ka të drejtë të marrë pjesë në veprimtari politike jashtë orarit zyrtar të punës, por ai nuk duhet të shprehet publikisht për bindjet politike. Nëpunësi apo punonjësi i Bashkisë Librazhd ka të drejtë të kandidojë dhe të zgjidhet në Zgjedhjet për Kuvendin e Republikës së Shqipërisë apo për Organet e Qeverisjes Vendore. Në këtë rast, nëpunësi detyrohet të kërkoj pezullimin nga detyra.

Neni 41

Të drejtat sindikaliste

 Çdo punonjës apo nëpunës i Bashkisë Librazhd ka të drejtë të bëhet anëtar i sindikatave dhe shoqatave profesionale që kanë për qëllim mbrojtjen e interesave të tyre në shërbimin civil. Ai/ajo mund të zgjidhet në organet drejtuese të sindikatave dhe të marrë pjesë në veprimtarinë e tyre, jashtë orarit zyrtar të punës.
 Ndalohet që nëpunësi i nivelit të lartë drejtues (Sekretar i Përgjithshëm) të jetë njëkohësisht në organet ekzekutive të sindikatës apo shoqatës profesionale.

Neni 42
 Ndalimi i veprimtarive të jashtme 

1. Nëpunësi publik nuk duhet te angazhohet në një veprimtari të jashtme nëse:
· pengon kryerjen e detyrës se tij zyrtare;
·  kërkon një angazhim, mendor a fizik të tij që e pengon apo bën të vështirë kryerjen normale të detyrës;
· Veprimtaria që kryen është vazhdim i detyrave që kryen dhe i duhet të perdorë të dhënat që ka nga pozicioni i tij;
· krijon ose eshte duke krijuar konflikt interesash me pozicionin e punës që kryen;
·  dhe cënon, në çfarëdo mënyrë, imazhin e nëpunësit, apo të Institucionit, ku ai është i punësuar
· qëllimi i veprimtarisë që kryen bie në kundërshtim me qëllimin dhe objektivat e pozicionit e  zyrtar të punës.
· është veprimtari që kryhet me kohë të plotë
2. Në rast dyshimi për kualifikimin e një veprimtarie si të lejueshme ose jo, nëpunësi këshillohet me njësinë e burimeve njerezore të institucionit. 
3. Këshilli i Ministrave përcakton rregullat e klasifikimit të një veprimtarie të jashtme si të lejueshme ose jo.( VKM 874  datë 29.09.2021,”Per miratimin e rregullave për zbatimin e parimeve të e tikës, të klasifikimit të veprimtarive të jashtme dhe vlerën e dhuratave,që mund të pranohen gjatë veprimtarisë së nëpunësit të administratës publike”) 

Neni 43
Lejimi i veprimtarive të jashtme

1. Veprimtaritë e jashtme të nëpunësit/punonjësit të administratës së Bashkisë Librazhd  lejohen, vetëm kur nuk bëhen pengesë për përmbushjen e detyrave  dhe përgjegjësive të tij zyrtare
2. Kryerja e veprimtarive të jashtme duhet t'i njoftohet paraprakisht eprorit direkt të nëpunësit të administratës publike, dhe njësisë së burimeve njerëzore.
3. Veprimtaritë:
· në kuadër të veprimtarive sindikale 
· të përfaqësimit të punëmarrësve
· veprimtaritë mësim-dhënëse, janë të lejueshme kur ato nuk pengojnë në kryerjen e detyrës. 






Neni 44
Punësimi i jashtëm

Asnjë punonjës apo nëpunës i Bashkisë Librazhd, nuk duhet të përfshihet në punësim të jashtëm gjatë orarit zyrtar të punës. 
Punësimi i jashtëm i nëpunësit, jashtë orarit zyrtar, lejohet me miratim të titullarit të Bashkisë Librazhd.


































KREU VII
ETIKA NË PUNË, KODI I VESHJES

Neni 45
Sjellja etike

Etikë dhe sjellje etike do të thotë, që çdo punonjës/nëpunës i bashkisë Librazhd duhet të:
· përkrahë si formalisht, ashtu dhe shpirtërisht frymën që përçojnë parimet, ligjet, aktet nënligjore, rregullat dhe udhëzimet që zbatohen në Institucion.
· nxisë përgjegjshmërinë ndaj vetes, eprorëve dhe publikut
· eleminojë mungesën e rrespektit ndaj të tjerëve, padrejtësitë dhe pandershmëritë.
· mos të jetë indifferent, kur i duhet të përballet me probleme etike. 
· rrespektojë standartet bazë të sjelljes si brenda dhe jashtë mjedidsit të insitutcionit
· jetë modest në lidhje me atë që mund të përmirësohet dhe mënyrën se si mund të bëhet ajo.
· bëjë zgjedhje të ndërgjegjëshme, të marri vendime po të tilla, si dhe të ketë gjykim të shëndoshë në përputhje me vlerat dhe parimet etike që përcaktohen në këtë Kod.

Neni 46
 Vlerat individuale  dhe Morale 

Në ushtrimin e funksioneve publike të gjithë nëpunësit dhe punonjësit e Bashkisë Librazhd janë të detyruar të respektojnë Kushtetutën, Ligjet dhe Aktet e tjera nënligjore, si dhe parimet e etikës, të jenë të ndershëm e të paanshëm, të rrisin efektivitetin e punës në të gjithë strukturat e shërbimit civil apo edhe të atyre që nuk i përkasin shërbimit civil, si dhe të forcojnë besimin e mbështetjen e komunitetit dhe njerëzve që kërkojnë shërbime. Bazuar në kriteret e forta të krijimit të një administrate të paanshme, ligjore dhe profesionale, nëpunësit dhe punonjësit e Bashkisë Librazhd, duhet të eleminojnë në jetën private sjellje që kanë ndikim negativ në imazhin e tyre personal, që lidhet me imazhin e Bashkisë Librazhd dhe shërbimin e ofruar ndaj qytetareve.

Neni 47
Ruajtja e reputacionit në punë

 Nëpunësi apo punonjësi i Bashkisë Librazhd duhet të ruajë reputacionin, dinjitetin si dhe të qëndroje larg çdo veprimi, qëndrimi apo sjellje e cila mund të zhvlerësoje emrin e mirë të nëpunësit apo punonjësit dhe institucionit që ai apo ajo përfaqëson. Nëpunësi apo punonjësi i Bashkisë Librazhd është i detyruar që t’i përmbahet normave të etikës gjatë orarit të punës. 




Neni 48
Sjellja e nëpunësit/punonjësit të Bashkisë Librazhd

1. Komunikimi i nëpunësit të administratës publike duhet të karakterizohet nga etika, mirësjellja dhe respekti i ndërsjellë. Komunikimi verbal dhe joverbal (gjuha e trupit, gjestikulacioni, toni i zërit, mënyra e vështrimit, ruajtja e distancës fizike etj.) duhet të jetë korrekt, pa përdorur fjalor fyes apo paragjykues, për çfarëdolloj arsyeje apo shkaku. Në mjediset e punës nuk mund të komunikohet me zë të lartë apo të përdoren shprehje të papërshtateshme.
2. Sjellja personale e nëpunësit të administratës së Bashkisë Librazhd, duhet të jetë e tillë që të reflektojë ndershmëri, të promovojë vlerat e parimet më të larta etiko-morale dhe të inkurajojë nëpunësit e tjerë të veprojnë në përputhje me këto vlera; 
3. Nëpunësi apo punonjësi i Bashkisë Librazhd, duhet të jetë i sjellshëm në marrëdhënien e komunikimit shkresor dhe verbal me eprorët, kolegët, vartësit e tyre dhe komunitetin si dhe të respektojë parimet e etikës sipas legjislacionit në fuqi. 
4. Çdo nëpunës/punonjës i bashkisë Librazhd është i detyruar të presë çdo person që i drejtohet atij, apo institucionit në mënyrë të kulturuar, me mirësjellje, me durim dhe ti përgjigjet kërkesave dhe ankesave me etikë profesionale edhe kur ata nuk kanë të drejtë, në mënyrë të tillë  që të ruajnë e rrespektojnë dinjitetin dhe personalitetin e kërkuesit/ankuesit.

Neni 49
Paraqitja e jashtme në punë dhe veshja e nëpunësve/ punonjësve gjatë punës

Paraqitja e jashtme në punë duhet të jetë e përshtatëshme dhe e tillë që të shprehë kujdesin dhe seriozitetin e vazhdueshëm të nëpunësve për anën e tyre pamore, nivelin e domosdoshëm të pastërtisë personale. Ata duhet të jenë të vemendshëm në mënyrën e qëndrimit dhe komunikimit në ambjentet e institucuionit.
Nëpunësit duhet të plotësojnë kërkesat e domosdoshme të veshjes serioze në ambjentet e zyrës
Për nëpunësit/punonjësit meshkuj veshja duhet te jete  serioze në ambjentet e zyrës (mundësisht me këmishë dhe pantallona serioze). 
Veshja për nëpunëset/punonjëset femra duhet të jetë funde e fustane me gjatësi të pranueshme, këmisha e pantallona serioze dhe bluza pa dekolte. Veshjet e rastit (xhinse etj) lejohet vetëm ditët e premte. Gjatë kohës që janë në ambjentet e Bashkisë të gjithë nëpunësit/punonjësit duhet të mbajnë të vendosur mbi veshjen e sipërme kartën e identifikimit të nëpunësit/ punonjësit të Bashkisë Librazhd. Të gjithë nëpunësit/punonjësit e Bashkisë Librazhd duhen të kujdesen për higjenen personale dhe paraqitjen e jashtme. Meshkujt duhet të mbajnë flokët ne gjatësi të përshtatshme, kurse floket e femrave duhet të kenë nuanca natyrale ngjyrash dhe të shmangen modelet ekstravagante.
 
Neni 50
Identifikimi i nëpunësit/punonjësit të Bashkisë Librazhd 

Gjatë ushtrimit të detyrës punonjësit e bashkisë duhet të mbajnë të ekspozuar dokumentin identifikues të institucionit, i cili tregon emrin, mbiemrin dhe pozicionin e punës së punonjësit.
Bëhet përjashtim nga ky rregull, kur mbajtja e këtij dokumenti cënon sigurinë e punonjësit 



Neni 51
Përdorimi i mjeteve elektronike të komunikimit

· Të gjithë nëpunësit apo punonjësit e Bashkisë Librazhd që mbajnë një numër celulari(mobile) janë të detyruar t’a mbajnë atë funksional gjatë orarit të punës. 
· Të gjithë nëpunësit apo punonjësit e Bashkisë Librazhd duhet të kenë adresën e tyre elektronike e-mail, të depozituar në sekretarinë e institucionit e cila përdoret vetëm në ushtrimin e funksioneve ligjore dhe të komunikimit zyrtar.
· Në çdo rast, punonjësi apo nëpunësi i bashkisë, depoziton celularin në paradhomën e Kryetarit të Bashkisë dhe e tërheq atë pas daljes nga takimi në zyrën e kryetarit.

Neni 52
Ndalimi i pijeve alkoolike dhe duhanit në Institucion

Nëpunësit të Bbashkisë Librazhd nuk i lejohet në asnjë rast:
· Mbajtja e pijeve alkoolike në zyrat  ambjentet e Institucionit
· Konsumimi i pijeve alkoolike nga të gjithë punonjësit e institucionit si brenda ashtu dhe jashte Institucionit, gjatë kohëzgjatjes së kohës normale të punës.
 Në të gjithë ambjentet e BashkisëLibrazhd është rreptësisht e ndaluar pirja e duhanit. Ajo mund te lejohet vetëm në ambjentet shplodhëse të institucionit (taracë/mjedise të hapura) në kohë pushimi. 

Neni 53
Respektimi i shkallës hirarkike në komunikim

Në komunikimin e përditshëm brenda institucionit, nëpunësit apo punonjësit e Bashkisë Librazhd duhet të respektojnë shkallën hierarkike. Gjatë komunikimit, çdo nëpunës apo punonjës i Bashkisë duhet të karakterizohet nga etika dhe respekti i ndërsjelltë. Komunikimi verbal në ambjentet e Bashkisë Librazhd nuk duhet të bëhet me zë të lartë.
Marredheniet ndërmjet eprorëve dhe vartësve si dhe marrëdhëniet ndërmjet kolegeve duhet të ndërtohen mbi baza të mirëkuptimit, rrespektimit rreciprok dhe solidaritetit.
Mosinformimi i kolegut për gabimet e mundshme që ky mund të ketë bërë  gjatë procesit të punës, shprehja në prani të kërkuesve apo ankuesve, të të metave të kolegut, të vartësit dhe të eprorit, apo të punes së tyre, si dhe mosshkëmbimi i mendimeve dhe informacioneve të përgjithshme për mbarëvajten e punës dhe që personat kanë dijeni gjatë punës së tyre, do të konsideroheshin si shkelje të etikës profesionale.
 


Neni 54
Prezantimi i nëpunësit/punonjësit jashtë institucionit

Në takime pune jashtë Institucionit nëpunësit/ punonjësit e Bashkisë Librazhd duhet të paraqiten me veshje zyrtare sipas parashikimeve në këtë rregullore. 
Nëpunësi/punonjësi duhet të rrespektojë rregullat e etikës të përcaktuara në këtë Kod, në çdo rast kur konakton, me nëpunës të administratës publike jashtë Institucionit. Në këto kontakte ai duhet paraprakisht të bëjë prezantimin zyrtar nëpërmjet dokumentit indentifikues të Institucionit, të shpjegojë qëllimin e kontaktit, si dhe të shmangë çdo shfaqje të arrogancës, apo presionit ndaj nëpunësit të administratës publike që kontakton.

Neni 55
Hyrja dhe dalja nga institucioni

 Hyrja në godinën e Bashkisë Librazhd do të jetë nën vëzhgimin e kamerave me kartën identifikuese të punonjësit. Dalja nga institucioni për arësye pune jashtë zyre( terren), pasqyrohet në rregjistrin e hyrje-daljeve të punonjesve që ndodhet në zyrën e informacionit










































KREU VIII 
DHURATAT / MITMARRJA / NGACMIMI SEKSUAL


Neni 56
Dhuratat, favoret dhe përfitimet e tjera

1. Ndalohet kërkimi ose marrja nga nëpunësi i dhuratave, favoreve, çfardo përfitimi tjetër, si dhe premtime për të, për veten, për familjen e të afërmit, personat apo organizatat me të cilat ka marrëdhënie, që ndikojnë ose duken sikur ndikojnë në paanësinë e kryerjes së detyrës, apo janë ose duket sikur janë shpërblim për kryerjen e detyrës zyrtare.
2. Në çdo rast kur persona të ndryshëm tentojnë të korruptojnë një nëpunës me të holla, objekte ose mënyra të tjera, ai duhet të njoftojë menjëherë eprorin e  tij të drejtpërdrejtë.
3. Nëse një nëpunës/punonjës i Bashkisë Librazhd ka marrë dijeni për korruptimin, ose tentative për korruptim të një nëpunësi tjetër të Institucionit, atëhere ai duhet të njoftojë menjëhere eprorin e  tij të drejtperdrejtë.
4. Nëpunësi/punonjësi i Bashkisë Librazhd nuk duhet të shpërdorojë postin e tij zyrtar, duke bërë favore apo privilegje ankuesve/kërkuesve, kur këta nuk kanë të drejtë, apo të mbulojë veprimet e paligjshme e të parregullta të nëpunësve të tjerë.
5. Nëpunësi/punonjësi i Bashkisë Librazhd ndalohet të bëjë premtime private në emër të Institucionit, personave me të cilët njihet, ose lidhet nëpërmjet, ose për shkak të detyrës.
6. Nëpunësi/punonjësi i Bashkisë Librazhd nuk duhet të përdorë ose të lejojë të përdorin persona të tjerë të lidhur me të, detyrën e tij zyrtare, në mënyrë të tillë që të nxisë, ose të detyrojë një person tjetër, përfshirë edhe vartësit, për të pasur ndonjë përfitim financiar, ose të çdo lloji tjetër me interes personal.
7. Nëpunësi i Bashkisë Librazhd mund të pranojë dhurata nga qeveritë e huaja apo organizatat ndërkombëtare, brenda kufijve normalë të shprehjes së mikpritjes dhe trajtimit që buron prej saj, kortezisë apo protokollit, nëse nuk tejkalohen kufijtë e traditës e të zakoneve të vendit ku jepen, nuk vënë në dyshim objektivitetin, ndershmërinë dhe paanshmërinë e nëpunësit, e nëse nuk kompromentojnë imazhin dhe integritetin e Republikës se Shqipërisë. 
8.  Nëpunësi/punonjësi i Bashkisë Librazhd mund të mbajë dhurata të lejueshme, pa qenë i detyruar t’i deklarojë ato, nëse nuk e kalojnë vlerën prej 10.000 (dhjetë mijë) lekësh për dhuratë. Nëse nëpunësi ka dyshim për vlerën e dhuratës, ai njofton eprorin direkt dhe i kërkon njësisë së burimeve njerëzore të kryejë vlerësimin e saj.
9.  Dhuratat e pranuara nga nëpunësi i bashkise Librazhd nga delegacione të çfarëdo natyre apo individë, mbi vlerën e caktuar, për shkak të pozicionit të tij, duhet të deklarohen brenda 30 (tridhjetë) ditëve tek eprorët, si dhe në njësinë e burimeve njerëzore.
10.  Njësia e burimeve njerëzore bën vlerësimin e dhuratave dhe inventarizon ato me vlerë më të madhe se 10.000 (dhjetë mijë) lekë. Dhuratat administrohen në një vend të posaçëm dhe ato mund të përdoren për qëllime të veprimtarisë institucionale.
11. Dhuratat, që kanë vlera artistike, muzeore apo historike, u dorëzohen institucioneve të specializuara.
12.  Në asnjë rast, nëpunësi nuk duhet të pranojë dhurata në vlerë monetare. 

 



Neni 57
Ndalimi i dhuratave

Është e ndaluar që një nëpunës/punonjës të kërkojë ose të marrë në mënyrë direkte ose indirekte dhurata që i jepen për shkak të pozicionit të tij zyrtar. Një dhuratë konsiderohet e dhënë për shkak të pozicionit zyrtar të nëpunësit/punonjësit, nëse kuptohet qartë që ajo dhuratë nuk do të ishte dhënë nëse nëpunësi/punonjësi nuk do të ishte në atë pozicion zyrtar.

Nëpunësi/punonjësi i Bashkisë Librazhd, nuk ka të drejtë që: 
· në mënyrë direkte apo indirekte të japë dhurata ose kontribuojë për të dhënë dhurata dhe as të kërkojë nga të tjerët dhurata ose të kontribuojë për dhurata për një nëpunës të një niveli më të lartë.
·   në mëyrë direkte apo indirekte të kërkojë ose të pranojë dhurata nga nëpunës të një niveli më të ulët. 
·  nuk mund të kërkojë, të marrë apo të lejojë një person të tretë të kërkojë apo të marrë dhurata mbi vlerën e parashikuar nga ligji, ose favore, premtime, trajtime preferenciale për shkak të pozicionit të tij, nga një individ, person fizik apo juridik privat, përveç atyre simbolike me vlerë të papërfillshme.
 Dhuratat që kanë vlera artistike, muzeale ose historike administrohen në bashki dhe ekspozohen. 

Neni 58
Rastet e mitmarrjes
   Është e ndaluar që: 
· Një nëpunës/punonjës ose ish nëpunës/punonjës i Bashkisë Librazhd të pranojë nga cilido qoftë që, në mënyrë direkte ose indirekte, ti japë, ofrojë ose premtojë para ose çdo gjë me vlerë monetare për ndonjë veprim zyrtar të kryer prej tij. 
· Një nëpunës/punonjës ose ish nëpunës/punonjës i Bashkisë Librazhd të kërkojë të marrë nga cilido qoftë që, në menyrë direkte ose indirekte, para ose çdo gjë tjeter me vlerë monetare, për veten e tij, ose për ndonjë person tjetër, organizate apo entitet, si shpërblim për ndonjë veprim zyrtar të kryer prej tij

Neni 59
Ndalimi i ngacmimit seksual

Punonjësit dhe nëpunësit të Bashkisë Librazhd i ndalohet çdo sjellje me natyrë seksuale që prek dinjitetin e cilitdo dhe që konsiderohet e padëshiruar, e papranueshme, e papërshtatshme dhe ofenduese për personin tjetër, si dhe që krijon një mjedis pune shqetësues, të paqëndrueshëm, armiqësor dhe frikësues., si ne rastet kur:
· një punonjësi apo nëpunsëi i kërkohet t’i nënshtrohet një sjelljeje të tillë si kusht për punësim, ngritjen në detyrë apo vlerësim të performances në punë.
· vendimi për punësim bazohet nëse punëmarrësi dorëzohet apo kundërshton një sjellje të tillë,
· në mënyrë të paarsyeshme pengon performancën e punonjësit dhe nëpunësit apo krijon një ambient frikësues, armiqësor apo fyes në vendin e punës.
 Punonjësi apo nëpunsëi reagon menjëherë, raporton, kërkon evidentimin dhe hetimin e rastit, kur merr dijeni të ndonjë pretendimi për ngacmim seksual në mënyrë që rasti të mos denigrohet dhe të mos injorohet. 




Individët të cilët zbulohen se janë përfshirë në ngacmim do t’u nënshtrohen masave disiplinore të përcaktuara në këtë Kod. Punonjësit dhe nëpunësit duhet të jenë të përkushtuar të sigurojnë një mjedis profesional pune, ku nuk do të kishte ngacmim fizik, psikologjik, apo verbal.
 Sjellja e punonjësit dhe nëpunësit nuk duhet të përfshijë veprime fizike, fjalë, gjeste ose çdo lloj komunikimi virtual që cënojnë dinjitetin e çdo personi. 











































KREU IX

MBROJTJA E NËPUNËSVE/PUNONJËSVE NDAJ NDËSHKIMEVE 
PËR SHKAK RAPORTIMI TË RASTEVE TË SHKELJEVE TË KODIT

Neni 60
Mbrojtja nga raportimet

 Asnjë nëpunës/punonjës i Bashkisë Librazhd  nuk duhet të përdorë apo të kërcënojë, se do të përdorë autoritetet zyrtare apo influencës për të dekurajuar, kufizuar, apo ndërhyrë tek një person tjetër me qëllim ndalimin e këtij personi për të vepruar në mënyrë të drejtë për të raportuar në drejtorinë e burimeve njerëzore çdo lloj informacioni i cili nëse do të ishte i vërtetë do të konsistonte në;
· një shkelje të ligjeve apo akteve n/ligjore nga një nëpunës/punonjës i Bashkisë Librazhd
·  abuzim të lartë pushteti 
·  rrezik të specifikuar dhe thelbësor për sigurinë dhe shëndetin publik për shkak të një akti apo neglizhence të një nëpunësi/punonjësi bashkiak.
·  shpërdorimin e detyrës apo pozicionit zyrtar dhe burimeve për përfitime private.
·  konflikt interesash nga një nëpunës i bashkisë. 

Neni 61
Ankimimi

 Çdo person që beson se është bërë subjekt i ndonjë veprimi të ndaluar, mund të bëj ankesë konfidenciale pranë njësisë së burimeve njerëzore e cila duhet të kryej verifikimin e kësaj ankese. Pas konkluzioneve të verifikimit, ajo duhet të ndërmarrë veprime të përshtashme siç parashikohet nga ligjet në fuqi.  





















KREU X
MONITORIMI DHE SANKSIONET PËR SHKELJET E NORMAVE ETIKE
MASAT DISIPLINORE

Neni 62
Sjelljet e ndaluara

Sjelljet e ndaluara përbëjnë shkelje të Kodit të Etikes dhe përfshijnë: 
· Veprimet e çfarëdo lloji të çdo zyrtari të bashkisë që dëmtojnë misionin dhe imazhin e bashkisë; 
·  Sjellje e dhunshme, ose kërcënimi, ushtrimi i dhunës fizike, sharjet, shpifjet apo veprimet keqdashëse të çfarëdo lloji ndaj çdo zyrtari të bashkisë nga vetë zyrtarët e tjerë të bashkisë apo nga persona të lidhur me ta;
· Ofrimi ose dhënia e ryshfetit zyrtarëve të bashkisë; 
· Përvetësimi i paautorizuar i aseteve dhe shërbimeve brenda bashkisë;
· Përdorimi i paautorizuar ose dhunimi i pajisjeve kompjuterike, pajisjeve të tjera dhe/ose mjediseve fizike të bashkisë;
·  Përdorimi i alkoolit, duhanit, dhe/ose substancave të ndaluara brenda ambienteve të bashkisë; 
· Çdo lloj veprimtarie apo sjellje që përbën vepër penale dhe/ose që është në kundërshtim me legjislacionin në fuqi.

Neni 63
Organi përgjegjës për zbatimin e Kodit të Sjelljes
 Komisioni i Etikës dhe ankimi për shkelje të etikës

1. Organi përgjegjës për zbatimin e Kodit të Etikës është Komisioni i Etikës, i cili ngrihet nga Kryetari i Bashkisë. Përbërja dhe funksioni tij bëhet sipas përcaktimeve në Shtojcën 1, bashkëlidhur  Kodit
2. Komisioni i Etikës  krijohet si trupë këshilluese dhe gjykimore e çështjeve të etikës, sipas standardeve të përcaktuara nga Kodi i Etikes.
3. Komisioni i Etikës analizon e diskuton probleme të etikës së veprimtarisë së bashkisë. Komisioni i Etikës shqyrton sjellje të ndryshme të zyrtarëve të bashkisë dhe vlerëson nëse ato përbëjnë shkelje të këtij Kodi
4. Komisioni i Etikës ka për detyrë: 
· të vëzhgojë zbatimin e dispozitave të këtij Kodi dhe të propozojë të bëjë ndryshime, përmirësime apo masa të tjera detyruese, që kanë të bëjnë me etikën dhe sjelljen në Institucion. 
· në rast të shkeljeve të parashikuara nga ky Kod, ka të drejtë t’i propozojë organit kompetent dhënien e masës disiplinore të parashikuar në legjislacionin përkatës për zyrtarët e bashkisë.

Neni 64
 Përbërja 
 Komisioni i Etikës do të përbëhet  nga 3 anëtarë, punonjës të administratës së bashkisë Librazhd. Anëtarët e Komisionit duhet të jenë punonjës me integritet dhe me njohuritë e mjaftueshme lidhur me zgjidhjen e problemeve dhe dilemave etike në marrëdhëniet e punës. Është e rëndësishme që të gjitha palët të kenë besim në neutralitetin e anëtarëve për shqyrtimin e çështjes. Në trajtimin e ankesave të veçanta merret në konsideratë konflikti i interesit të anëtarëve të komisionit, nëse është rasti, dhe zëvendësohet nga një anëtar tjetër. 



Neni 65
Procedura për trajtimin e shkeljeve

1. Komisioni i Etikës mund të vihet në lëvizje kryesisht ose mbi bazën e një ankese me shkrim. 
2. Shkeljet e raportuara duhet trajtuar në përputhje me parimin e proporcionalitetit. Kjo do të thotë që procedura e shqyrtimit duhet realizuar në mënyrë të tillë që të lejojë opsione  zgjedhjeje në faza të ndryshme, bazuar në seriozitetin dhe rëndësinë e çështjes, apo fakteve që dalin gjatë shqyrtimit.
3. Cilido zyrtar i bashkisë që vëren apo dyshon për shkelje të dispozitave të këtij Kodi inkurajohet ta raportojë shkeljen te cilido anëtar i komisionit, te kryetari i bashkisë apo te sekretarit i përgjithshëm, të cilët duhet t’ia përcjellin problemin Komisionit të Etikës. 
4. Kur Komisioni merr njoftim për shkelje, kryetari i komisionit cakton një nga anëtarët, si raportues dhe relator, i cili ngarkohet me rolin e ndërmjetësuesit dhe/apo të nxjerrë në dritë faktet dhe rrethanat përkatëse.
5. Kur shqyrtimi është i plotë, personi i ngarkuar harton një përmbledhje me shkrim të çështjes dhe ia paraqet për miratim atë Komisionit të Etikës.
6. Pas shqyrtimit, të shkeljes së kryer nga nëpunësi/punonjësi i administratës, Komisioni i Etikës propozon për masën disiplinore përkatëse, të cilën ia përcjell për miratim Kryetarit të Bashkisë
7. Komisioni i Etikës merr vendimet me shumicë të thjeshtë.

Neni 66
Kohëzgjatja dhe mbledhjet e komisionit

 Komisioni i Etikës është organ këshillimor dhe mblidhet sa herë të jetë e nevojshme për trajtimin e çdo lloj problematike apo ankese etike. 

Neni 67
Sanksione për mosrespektimin e kodit

 Mosrespektimi i këtij kodi përbën shkak për procedim disiplinor për çdo nëpunës dhe punonjës të institucionit që shkel Kodin e Etikës. 
Shkelja e Kodit ( kur nuk përbën vepër penale ) do të sjellë vendosjen e sanksioneve administrative dhe fillimin e procedurave disiplinore sipas “Kodit të Procedurave Administrative”, “Ligjit për Nëpunësin Civil” , “Kodit të Punës” si dhe akteve të tjera ligjore dhe nënligjore në fuqi. 



Neni 68
Masat disiplinore

1. Moszbatimi i parashikimeve të këtij vendimi përbën shkak për marrjen e masave ndaj nëpunësve të administratës 
2. Përveç shkeljeve që përbëjnë vepra penale që trajtohen nga dispozitat e Kodit Penal, shkelja e dispozitave të parashikuara në këtë Kod nga ana zyrtarëve të bashkisë Librazhd, përbën shkelje disiplinore administrative.
3. Komisioni i Etikës vepron bazuar në parimin e proporcionalitetit, duke konsideruar llojin e shkeljes, pasojat e ardhura dhe qëndrimin e zyrtarit ndaj shkeljes.
4. Masat disiplinore zbatohen në përputhje me ligjet, që rregullojnë marrëdhëniet e punës dhe/ose statusin e zyrtarëve bashkiakë. 

Neni 69  
Shuarja e masave disiplinore

1. Masat disiplinore për nëpunësit e administratës publike shuhen pas kalimit të afateve të përcaktuara në legjislacionin e tyre respektiv. 
2. Masat e mësipërme disiplinore mund të shlyhen n.q.s brenda një viti nga dita e dhënies së tyre për shkronjat a dhe b të këtij neni; dhe brenda tre vjetësh nga dita e dhënies së tyre per shkronjat c dhe d ndaj nepunesit nuk eshte marre ndonje mase disiplinore. 
3. Masa disiplinore e shuar fshihet nga dosja e personelit.



































KREU XI
INFORMIMI MBI KODIN DHE DETYRIMI PËR  ZBATUESHMËRINË E TIJ

Neni 70
Informimi mbi kodin

Ky kod pas miratimit nga Kryetari i Bashkisë i shpërndahet çdo Drejtorie, Sektori apo Njësie Administrative.
 Të gjithë nëpunësit dhe punonjësit e Bashkisë Librazhd dhe 6 Njësive Administrative në varësi duhet të njihen individualisht me Kodin e Etikës se Bashkisë Librazhd. dhe nëse e shohin të nevojshme të kërkojnë sqarime dhe interpretime pranë njësisë së burimeve njerëzore mbi kodin. Drejtorët e Drejtorive, Përgjegjësit e Sektorëve, Administratorët e Njësive Administrative duhet të vendosin në dispozicion të të gjithë nëpunësve dhe punonjësve tekstin e plotë të kodit.
  Njësia e Burimet Njerëzore do do të ndjekë zbatueshmërinë e Kodit të Etikës në mënyrë që:
· Të zhvillojnë dhe përmirësojnë rregullat e etikës.  
· T’ju bëjë të njohur Kodin e Etikës nëpunësve dhe punonjësve të Bashkisë 
· Të kontrollojë në mënyrë periodike respektimin e këtij kodi. 
· Të marrë ankesa për shkelje të këtij Kodi nga qytetarët, nëpunësit apo punonjësit e Bashkisë, Këshillit Bashkiak dhe Kryetarit të Bashkisë.
 
Neni 71
Dispozitat Zbatuese

1. Kodi Etik i Bashkisë Librazhd duhet të njihet dhe zbatohet nga të gjithë punonjësit apo nëpunësit e Bashkisë Librazhd dhe Njësive Administrative.
2. Çdo veprim i ndërmarrë nga punonjësi dhe nëpunësi  edhe nëse nuk parashikohet shprehimisht nga dispozitat e këtij Kodi por ka efekt të njëjtë dhe të ngjashëm, konsiderohet shkeljë e këtij Kodi. Shkelja e rregullave dhe parimeve të përcaktuara në këtë Kod, të dispozitave të përcaktuara në ligjin për Statusin e Nëpunësit Civil, në ligjin e Kodit të Punës dhe në Rregulloren e Brendshme të Bashkisë Librazhd, përbën shkak për fillimin e procedimit disiplinor. 
3. Njësia e Burimeve Njerëzore është e detyruar ti bëjë të ditur punonjësit/nëpunësit në çastin e punësimit detyrimet që rrjedhin nga ky Kod dhe që parashikimet e tij duhen zbatuar gjatë gjithë kohës së marrëdhënieve të punësimit me Bashkinë Librazhd .
4. Nëpunësi ka për detyre të sillet në përputhje me këtë Kod dhe, për këtë arsye, informohet për dispozitat e tij dhe për çdo ndryshim ose shtese. 
5. Nëpunësi duhet të kërkojë këshillim nga njësia e burimeve njerëzore të institucionit kur është i pasigurt për të vepruar. 
6. Njësia e personelit te institucionit, për raste të veçanta, këshillohet edhe me Departamentin e Administratës Publike. Dispozitat e këtij ligji janë pjesë e kushteve të punësimit te nëpunësit. 
7. Shkelja e tyre bëhet shkak për marrjen e masave disiplinore.  






KREU XII 

DISPOZITAT E FUNDIT 

Neni 72 
Publikimi dhe hyrja në fuqi e Kodit

1. Ky kod u miratua me Vendimin Nr _____datë____.____.2024, te Kryetarit te Bashkisë Librazhd dhe hyn në fuqi menjëherë. 
2.  Kodi menjëherë pas miratimit botohet në faqen zyrtare elektronike të Bashkisë Librazhd 


Neni 73
Shtojcat e Kodit

Pjesë integrale e Kodit janë dhe Udhëzuesi, i nevojshëm për sqarime dhe orientim të zbatimit të normave etike dhe dilemave etike, të parashikuar në këtë Kod, si dhe model formularët perkatës

SHTOJCA 1: Për modalitetet e krijimit dhe funksionimit të Komisionit të Etikës, sipas Kodit Standard të Etikës për Bashkitë 
SHTOJCA 2: Për zgjidhjen e dilemave lidhur me zbatimin e Kodit Standard të Sjelljes 
 SHTOJCA 3: Modeli i regjistrit të dhuratave të pranuara nga zyrtarët e bashkive, që përfaqësojnë zyrtarisht bashkinë në aktivitete të ndryshme 
SHTOJCA 4: Deklaratë për mospasjen konflikt interesi me funksionin, ose deklaratë për gjendjen e konfliktit rast pas rasti
 SHTOJCA 5: Formular për dhënin e pëlqimit/lejes nga Kryetari i Bashkisë për dypunësimin e nëpunësve të bashkisë 
SHTOJCA 6: Deklaratë para fillimit të marrëdhënieve të punës për njohjen me dispozitat e Kodit Standard të Sjelljes.



















[SHTOJCA 1] PËR MODALITETET E KRIJIMIT DHE FUNKSIONIMIT TË KOMISIONIT TË ETIKËS, SIPAS KODIT STANDARD TË ETIKËS PËR BASHKITË 
(Në mbështetje të neneve 63, 64, 65, 66 të Kodit të Etikës) 

1. Qëllimi
  Komisioni i Etikës në çdo bashki krijohet si trupë këshilluese dhe gjykimore e çështjeve të etikës, sipas standardeve të përcaktuara nga Kodi i Sjelljes. 

3. Autoriteti dhe kompetencat:

1. Komisioni i Etikës vjen si nevojë e organizimit dhe e funksionimit të brendshëm të bashkive me standardet më të larta etike. Çdo bashki ngre Komisionin e Etikës me vendim të Kryetarit te Bashkisë në mbështetje të neneve 2/9,  dhe neni 64/j të Ligjit Nr. 139/2015 “Për vetëqeverisjen vendore”.
2. Komisioni i Etikës analizon e diskuton probleme të etikës së veprimtarisë së bashkisë. Komisioni i Etikës shqyrton sjellje të ndryshme të zyrtarit të bashkisë dhe vlerëson nëse ato përbëjnë shkelje të këtij kodi.
3. Komisioni i Etikës ka për detyrë: 
· të vëzhgojë zbatimin e dispozitave të këtij kodi dhe të propozojë të bëjë ndryshime, përmirësime apo masa të tjera detyruese që kanë të bëjnë me etikën në bashki.
· në rast të shkeljeve të parashikuara nga ky kod ka të drejtë t’i propozojë organit kompetent për dhënien e masës disiplinore të parashikuara në kod për zyrtarët e bashkisë.
4. Komisioni i Etikës trajton, verifikon, këshillon dhe u jep zgjidhje ankesave apo çështjeve,  dilemave apo ankesave që kanë të bëjnë me zbatimin e kërkesave etike, të përcaktuara nga Kodi i Sjelljes. 

   
4. Përbërja  
Komisioni i Etikës përbëhet nga 3 ose 5 anëtarë, në varësi të madhësisë së bashkisë përkatëse. Anëtarë të komisionit të etikës janë punonjës të administratës së bashkisë. 
Anëtarët e Komisionit duhet të jenë punonjës me integritet dhe me njohuritë e mjaftueshme lidhur me zgjidhjen e problemeve dhe dilemave etike në marrëdhëniet e punës. Është e rëndësishme që të gjitha palët të kenë besim në neutralitetin e anëtarëve për shqyrtimin e çështjes. Në trajtimin e ankesave të veçanta merret në konsideratë konflikti i interesit të anëtarëve të komisionit, nëse është rasti, dhe zëvendësohet nga një anëtar tjetër.
 
4. Procedura për trajtimin e shkeljeve 

1. Në rast shkeljesh të dispozitave të këtij kodi, Komisioni i Etikës vë në dispozicion anëtarë për të analizuar, ndërmjetësuar dhe, nëse është e domosdoshme, për të ngritur një grup dëgjimor. 
2. Komisioni i Etikës mund të vihet në lëvizje kryesisht ose mbi bazën e një ankese me shkrim. 
3. Mënyra e trajtimit të shkeljeve të raportuara është përgjithësisht progresive. Kjo do të thotë që procedura është e hartuar në mënyrë të tillë që të lejojë opsione zgjedhjeje në faza të ndryshme, bazuar në seriozitetin e problemit apo fakteve që dalin gjatë shqyrtimit.
4. Çdo zyrtar i bashkisë që vëren apo dyshon për një shkelje të dispozitave të këtij kodi inkurajohet ta raportojë shkeljen te cilido anëtar i komisionit, apo të titullarit të institucionit apo sekretarit të përgjithshëm, të cilët ia përcjellin problemin Komisionit të Etikës.
5. Rastet e pretenduara për shkelje të etikës, sipas detyrimeve të Kodit të Sjelljes, paraqiten në Komisionin e Etikës brenda 5 ditëve nga konstatimi i tyre.
6. Kur Komisioni merr njoftim për shkelje, kryetari i komisionit mund të caktojë një nga anëtarët të ndërmarrë rolin e ndërmjetësuesit dhe/apo të nxjerrë në dritë faktet. 
7. Kur shqyrtimi është i plotë, personi i ngarkuar harton një përmbledhje me shkrim të çështjes dhe ia paraqet për miratim atë Komisionit të Etikës.
8. Pas shqyrtimit, Komisioni i Etikës merr vendimet për masën disiplinore përkatëse, të cilën ia përcjell për miratim Kryetarit te Bashkise. 
9. Komisioni i Etikës merr vendimet me shumicë të thjeshtë.
10. Komisioni i Etikës, pasi del në përfundimin se kemi të bëjmë me një thyerje të Kodit të Sjelljes, ia bën atë me dije Kryetarit të Bashkisë dhe Këshillit Bashkiak. 
11. Vendimet e propozuara nga Komisioni i Etikës janë subjekt i vlerësimit nga auditimi i brendshëm i bashkisë për zbatimin e tyre.


 5. Masat disiplinore 
1. Caktimi i masave disiplinore në parim do të ketë karakter progresiv dhe do të bëhet në bazë të llojit të shkeljes, intensitetit, përsëritshmërisë dhe pasojave të ardhura.
2. Masat disiplinore zbatohen në përputhje me ligjet që rregullojnë marrëdhëniet e punës dhe/ose statusin e zyrtarëve.
3. Masat disiplinore për zyrtarët e zgjedhur jepen sipas masave të parashikuar në rregulloren përkatëse të këshillit bashkiak. 
4. Masat përkatëse për punonjësit e administratës jepen sipas parashikimeve të Ligjit për Statusin e Nëpunësit Civil dhe të Kodit të Punës.


5. Kohëzgjatja dhe mbledhjet e komisionit
6. [bookmark: _GoBack]Komisioni i Etikës është organ këshillimor dhe mblidhet sa herë të jetë e nevojshme për    trajtimin e çdo lloj problematike apo ankese etike. 
























[SHTOJCA 2] PËR ZGJIDHJEN E DILEMAVE SIPAS KODIT TË SJELLJES PËR BASHKITË

Veprimtaria administrative është veprimtari e institucioneve, por dhe e nëpunësve publikë, që në fund të fundit janë njerëz dhe si të tillë mund të gabojnë. Tundimet, dilemat morale, dobësitë, kultura përreth nesh, struktura organizative e institucioneve, stilet drejtuese dhe menaxheriale të titullarëve dhe udhëheqjes së institucionit nuk e bëjnë të lehtë të vepruarit me etikë dhe integritet të nëpunësve publikë edhe në qoftë se e dëshirojnë këtë gjë. Ndër të tjera, etika kërkon strukturë dhe organizim. Ajo kërkon hapësirë për mendimet e nëpunësve civilë dhe diskutimin se çfarë dilemash ka dhe si t’i japë zgjidhje situatave të vështira. Gjatë aplikimit të parimeve të përcaktuara në Kodin e Etikës, nëpunësit e bashkisë mund të hasin me probleme në përcaktimin e sjelljeve jo-etike, ose me zgjidhjen e konflikteve joetike. Nëpunësit vetë ose përmes ndihmës së kolegëve apo këshillës institucionale të Komisionit të Etikës duhet të përpiqen t’i përgjigjen pyetjeve të mëposhtme: 
1. A është sjellja, veprimi apo vendimi im në përputhje me Ligjin “Për vetëqeverisjen vendore”, Ligjin “Për rregullat e etikës në administratën publike” për etikën dhe me Kodin Etik Standard të Bashkive?
2. Çfarë efekti do të ketë vendimi ose sjellja ime për mua, bashkinë, apo për publikun?
3. A mund të çojnë në konflikte interesi veprime të caktuara që bëj unë edhe pse në pamje të parë nuk duken si të tilla? 
4. A mund të justifikohet sjellja apo vendimi im me interesin publik dhe të vlerësohet pozitivisht nga opinioni publik?
5. A po përpiqem të shpërfill parregullsi apo paligjshmëri që sipas kulturës organizative të Bashkisë konsiderohen normale?
6. A duhet të shmang ngarkesën e punonjësve vartës me detyra, me justifikimin që kjo gjë u takon atyre, ndërkohë që e bëj që të mos ngarkoj veten? 
7. A mund të shmang keqpërdorimin e autoritetit tim duke përfituar nga frika e punonjësve vartës?
8. A mund të shmang ndërhyrje apo ndikime nga jashtë ose brenda me qëllim që të marr një vendim të ndikuar miqësisht, politikisht ose financiarisht?
9. Nëse Kryetari i Bashkisë dëshiron të punësojë njerëz jashtë procedurës ligjore a mund ta kundërshtoj unë si Drejtor i Burimeve Njerëzore? 
10. Ju si anëtar komisioni i prokurimeve publike, dhe njëkohësisht punonjës i një bashkie të vogël ku njerëzit njihen me njëri - tjetrin, a duhet të drekoni apo darkoni me subjekte private, shpesh pjesëmarrës dhe përfitues të tenderëve publikë?
11. Nëse gjatë një takimi elektoral, ju kërkohet të flisni publikisht për një forcë politike të caktuar dhe ndërkohë jeni me status nëpunësi civil, a duhet ta bëni një gjë të tillë? 













Dilema kyçe për zyrtarët politikë të zgjedhur
	Karrierë politike Karrierë 
	Karrierë personale

	Besnikëri ndaj partisë Arsyetim i shëndoshë
	Arsyetim i shëndoshë vetëkritikë

	Konfidencialitet partiak 
	Transparencë dhe ndershmëri 

	Vetëzhvillim personal 
	Në shërbim të publikut e shoqërisë

	Varësi 
	Pavarësi

	Pasurim i shpejtë Modesti
	Modesti të ardhura normale

	Qasje penalizuese prej partiaku ndaj kritikëve 
	Autonomi mendimi dhe sjelljeje

	Këndvështrim i ngushtë partie 
	Këndvështrim i gjerë sipas shoqërisë

	Imazhi i partisë dhe anëtarëve 
	Imazhi i qytetarëve dhe shoqërisë 

	Mendje mbyllur dhe bunkerizim vetëm brenda partisë dhe jetës së saj organizative
	Bashkëpunim me opozitën dhe hapje ndaj prurjeve të reja apo mendimeve ndryshe

	Sens gjykimi partiak
	Sens drejtësie, mbi baza ligjore, profesionale dhe morale






[SHTOJCA 3] 

MODELI I REGJISTRIT TË DHURATAVE TË PRANUARA NGA ZYRTARËT E BASHKIVE QË PËRFAQËSOJNË ZYRTARISHT BASHKINË NË AKTIVITETE TË NDRYSHME

 (Në mbështetje të nenit 56 të Kodit të Etikes në lidhje me dhuratat dhe përfitimet e tjera të ngjashme)

	Nr. Regj
	Punonjësi/ këshilltari bashkiak 
Emër mbiemër
	Zyrtari për shkak të së cilës cilësi është dhënë dhurata
	
Dhuruesi Emër mbiemër
	
Përshkrimi i dhuratës
	
Vlera e përafërt (>10.000lekë) (<10.000 lekë)
	

Foto
	
Data e pranimit
	
Data e deklarimit
	Struktura përgjegjëse Shërbimi i Trajtimit të Deputetëve

	
	

	
	
	
	
	
	
	
	

	

	
	
	
	
	
	
	
	
	

	

	
	
	
	
	
	
	
	
	

	

	
	
	
	
	
	
	
	
	

	

	
	
	
	
	
	
	
	
	

	

	
	
	
	
	
	
	
	
	

	

	
	
	
	
	
	
	
	
	











[SHTOJCA 4]

 DEKLARATË PËR MOSPASJEN KONFLIKT INTERESI ME FUNKSIONIN, OSE DEKLARATË PËR GJENDJEN E KONFLIKTIT RAST PAS RASTI

 (Në mbështetje të nenit 14, 21, 22, 23 të Kodit të Etikës në lidhje me deklarimin rast pas rasti të gjendjes së konfliktit të interesit)


 Emër: _______________________________________________________

 Mbiemër: ____________________________________________________


 Unë i/e nënshkruari/a, me vullnet të plotë në mbështetje të Kodit të Etikes në lidhje me deklarimet rast pas rasti të gjendjes së konfliktit të interesit, në cilësinë e ____________ ____________________, deklaroj nën përgjegjësinë time, rastin e konfliktit të interesit të shfaqur. 

	Lloji i konfliktit të interesit 
	Rast pas rasti / I vazhdueshëm

	Çështja në shqyrtim nga Bashkia me të cilën zyrtari i bashkisë ndodhet në një situatë konflikti interesi (për plotësim
	(për plotësim)

	Thelbi i konfliktit të interesit
	(për plotësim)



Të dhënat e deklaruara janë plotësisht nën përgjegjësinë personale.


 Data e deklarimit: __/__/____ Nënshkrimi: ____________________________ (emër mbiemër dhe firmë) 






Shënim: Kjo deklaratë bëhet në dy kopje. Një kopje depozitohet pranë zyrës së burimeve njerëzore të bashkisë dhe një e mban deklaruesi. 

[SHTOJCA 5]

 FORMULAR PËR DHËNIN E PËLQIMIT/LEJES NGA KRYETARI I BASHKISË PËR DYPUNËSIMIN E NËPUNËSVE TË BASHKISË LIBRAZHD

(Në mbështetje të neneve 42, 43, 44 të Kodit të Etikës) 

Unë i nënshkruari/e nënshkruara_______________________, në pozicionin e _______________________, jam në dijeni të lejimeve dhe ndalimeve të përcaktuara në nenet 42,43 dhe 44 të Kodit të Etikës të miratuar me vendim të Kryetarit të Bashkisë 

 Në përputhje me to, kërkoj leje për angazhim të dytë profesional, që ka lidhje me këtë natyrë aktiviteti dhe specifika:
__________________________________________________________________________________________________________________________________________________ ___________________________________________________________________________________________________________________________________________________________________________________________________________________________


Të dhënat e deklaruara më sipër janë plotësisht nën përgjegjësinë personale.


 Data e deklarimit: __/__/____ 




Kryetari i Bashkisë: _________________________ 












[SHTOJCA 6] 



DEKLARATË PARA FILLIMIT TË MARRËDHËNIEVE TË PUNËS PËR NJOHJEN ME DISPOZITAT E KODIT STANDARD TË SJELLJES


 Unë i nënshkruari/e nënshkruara _____________________________, fitues(e) në konkurrim/emëruar/zgjedhur/caktuar në pozicionin e_________________________, pranë Bashkisë Librazhd deklaroj me përgjegjësi se mora dijeni për kërkesat dhe ndalimet e përcaktuara në Kodin e Etikes.

 Jam i/e ndërgjegjshme, që rregullat e këtij Kodi janë pjesë e marrëdhënies sime të punësimit dhe shkelja e të cilave më vë para përgjegjësisë dhe marrjes së masave disiplinore deri në largimin nga puna. 

Data e deklarimit: __/__/____ 

Nënshkrimi: __________________________________ (emër mbiemër dhe firmë)











 






Shënim: Kjo deklaratë bëhet në dy kopje. Një kopje depozitohet pranë zyrës së burimeve njerezore te bashkise dhe nje e mban deklaruesi.
Adresa: Sheshi “Gjorg Golemi”                       	Email: info@bashkialibrazhd.gov.al	www.bashkialibrazhd.gov.al

